Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N      -Ն

ՄԱՆԿԱՎԱՐԺԱԿԱՆ ԿԱՄ ՎԱՐՉԱԿԱՆ ԳՈՐԾՈՒՆԵՈՒԹՅԱՆԸ ԽՈՉԸՆԴՈՏՈՂ ՀԻՎԱՆԴՈՒԹՅՈՒՆՆԵՐԻ ՑԱՆԿԸ 
ՀԱՍՏԱՏԵԼՈՒ ՄԱՍԻՆ
----------------------------------------------------------- 


<<Հանրակրթության մասին>> Հայաստանի Հանրապետության օրենքի   29-րդ հոդվածի 1-ին մասի 7-րդ կետին համապատասխան` Հայաստանի Հանրապետության կառավարությունը որոշում է.


1. Հաստատել մանկավարժական կամ վարչական գործունեությանը խոչընդոտող հիվանդությունների ցանկը` համաձայն հավելվածի:


2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ աշխատանքի և սոցիալական հարցերի նախարար Մխիթար Մնացականյան

Հավելված

ՀՀ կառավարության 

N    -Ն որոշման 
ՑԱՆԿ

ՄԱՆԿԱՎԱՐԺԱԿԱՆ ԿԱՄ ՎԱՐՉԱԿԱՆ ԳՈՐԾՈՒՆԵՈՒԹՅԱՆԸ ԽՈՉԸՆԴՈՏՈՂ ՀԻՎԱՆԴՈՒԹՅՈՒՆՆԵՐԻ 

1. Բոլոր տեսակի փսիխոտիկ բնույթի հոգեկան խանգարումներ
2. Հոգեկան կամ վարքային ծանր խանգարումներ` հաճախակի, երկարատև սրացումներով
3. Ոչ փսիխոտիկ հոգեկան խանգարումներ, որոնք ընթանում են հաճախակի սրացումներով, արտահայտված նևրոտիկ և անձի խանգարումներով
4. Մտավոր զարգացման խանգարումներ
5. Թմրամոլություն, թունամոլություն, ալկոհոլիզմ
6. Էպիլեպսիա` հաճախակի նոպաներով և բնավորության փոփոխությամբ
7. Լեզվի և խոսքի զարգացման յուրահատուկ խանգարումներ
8. Խլություն 4-րդ աստիճանի` պրոթեզավորման բացակայության դեպքում
9. Շնչական օրգանների տուբերկուլյոզ

---------------------------------------

Տեղեկանք-հիմնավորում

<<Մանկավաժական կամ վարչական գործունեությանը խոչընդոտող հիվանդությունների ցանկը հաստատելու մասին>> ՀՀ կառավարության որոշման նախագծի ընդունման

<<Մանկավաժական կամ վարչական գործունեությանը խոչընդոտող հիվանդությունների ցանկը հաստատելու մասին>> ՀՀ կառավարության որոշման նախագծի մշակման և ընդունման նպատակը <<Հանրակրթության մասին>> Հայաստանի Հանրապետության օրենքի 12-րդ հոդվածի 17-րդ մասի 4-րդ կետի, 24-րդ հոդվածի 2-րդ մասի 3-րդ կետի,  29-րդ հոդվածի 1-ին մասի 7-րդ կետի և  ՀՀ վարչապետի 2009 թվականի սեպտեմբերի 16-ի N 773-Ա որոշման հավելվածի 12-րդ կետի պահանջների կատարման ապահովումն է:

Ներկայումս Հայաստանի Հանրապետության օրենսդրությամբ սահմանված չէ այն հիվանդությունների ցանկը, որոնք կարող են խոչընդոտել մանկավարժական կամ վարչական գործունեությանը: Սույն նախագծի ընդունմամբ կլրացվի նշված  օրենսդրական բացը:  Նախագծի ընդունումը հնարավորություն կտա հանրակրթական ուսումնական հաստատություններում բարձրացնել դասավանդման արդյունավետությունը, նվազագույնի հասցնել պարապուրդները, կանխարգելել հիվանդությունների տարածումը: 

Մխիթար Մնացականյան

ԱՄՓՈՓԱԹԵՐԹ

<<Մանկավարժական կամ վարչական գործունեությանը խոչընդոտող 

հիվանդությունների ցանկը հաստատելու մասին>> ՀՀ կառավարության որոշման նախագծի (այսուհետ` Նախագիծ) վերաբերյալ ՀՀ առողջապահության նախարարության, ՀՀ կրթության և գիտության նախարարության, ՀՀ ֆինանսների նախարարության, ՀՀ մարդու իրավունքների պաշտպանի կողմից ներկայացված առաջարկությունների և դիտողությունների ու ՀՀ արդարադատության նախարարության պետական փորձագիտական եզրակցության

	Առաջարկությունների և դիտողությունների հեղինակը
	Առաջարկությունների և դիտողությունների  բովանդակությունը
	Եզրակացություն

	1. ՀՀ առողջապահության նախարարություն

15.02.2010թ., 

թիվ 12/5-04-572
	ՀՀ առողջապահության նախարարությունն առաջարկում է մանկավարժական կամ վարչական գործունեությանը խոչընդոտող հիվանդությունների ցանկում ներառել հետևյալ հիվանդությունները.

1. Հոգեկան կամ վարքային  ծանր խանգարումներ` հաճախակի, երկարատև սրացումներով:
2. Խլություն 4-րդ աստիճանի` պրոթեզավորման բացակայության դեպքում:

Միաժամանակ առաջարկում ենք փաստաթուղթը ներկայացնել նաև մարդու իրավունքների պաշտպանի կարծիքին:


	Ընդունվել է, Նախագծի հա-վելվածով սահ-մանվող հիվան-դությունների ցանկում ներառ-վել են նաև նշված հիվանդությունները

Նախագիծը   ներկայացվել է ՀՀ մարդու իրավունքների պաշտպանի կարծիքին

	2. ՀՀ կրթության և գիտության նախարարություն

05.02.2010թ.,

 թիվ 01/16/617-10
	Առաջարկություններ և դիտողություններ չունի
	

	3. ՀՀ ֆինանսների նախարարություն

24.02.2010թ., 

թիվ 1/4.4-3/707-10
	Առաջարկություններ և դիտողություններ չունի
	

	4. ՀՀ մարդու իրավունքների պաշտպան

24.02.2010թ., 

թիվ Մ-17-10
	Առաջարկություններ և դիտողություններ չկան


	

	5. ՀՀ արդարադատության նախարարություն

04.03.2010թ. 

Ե1074
	<<Մանկավարժական կամ վարչական գործունեությանը խոչընդոտող 

հիվանդությունների ցանկը հաստատելու մասին>> Հայաստանի Հանրապետության  կառավարության որոշման նախագծի վերաբերյալ առաջարկություններ  չկան
	


